
Snorri Brend

Ætlanin var annars at hetta 
skuldi verið byrjað – og helst 
liðugt eisini. Ringa veðr­
ið seinastu tíðina hevur tó 
forðað hesum, eins og trupul­
leikin við at fáa skip at føra 
asfaltið suður..

Fyri at fáa greiðu á mál­
inum, setti tingmaðurin 
Henrik Old fyrispurning til 
innlendismálaráðharran 
um hetta. Og svarið var púra 
greitt:

– Arbeiðið við at asfaltera 
vegastrekkið er útsett til 
tíðliga næsta ár, svaraði Kári 
P. Højgaard.

snorri@sosialurin.fo

Eingin asfaltering í ár

Sundalagið: Ein skúrvognur er 
nú settur við Svartheygg, har 
heimavirki er til sølu. Danvør 
Zachariasen stendur fyri ætlanini.

Vágur: Julius Vest Joensen 
er nýggjur formaður í FC 
Suðuroy. Hann er eisini 
formaður í fíggjarnevndini.

Gøta/Leirvík: 13 fólk fleiri búgva 
nú í kommununi enn við ársbyrjan. 
Vøksturin er 1,6 prosent.

Skáli: Farna leygardag fór Rosa 
Højgaard um tey 100 árini. 
Dagin helt hon í Nesvík, har 
væl at fólki heiðraðu henni. 

Porkeri-Hov 
Ikki fyrrenn 
fyrst í komandi 
ári verður farið 
undir at asfaltera 
landsvegin 
millum Porkeri 
og Hov

– Jólapakkarnir 
skapa jól umborð

Eyðstein Sørensen, 
Viðareiði um jólapakk­
arnar frá Sjómans­

kvinnuringunum 
kring landið

Liv lívið og 
bíða við sex
Nesvík: Fyrsta viku­
skiftið í nýggja árinum 
verður árliga nýggjárs­
legan hildin í leguhús­
inum.

Í ár hevur lands­
ungdómsnevndin hjá 
Heimamissiónini valt at 
tosa um eitt evni, sum 
bæði er viðkomandi og 
avbjóðandi fyri tey, ið 
eru 16 ár og eldri.

Eitt av evnunum er 
um tey argument, sum 
eru fyri at bíða við sex, 
meðan ein í einum øðr­
um tíma tosar um sam­

felagið í dag, sum sigur 
»Liv lívið – hav sex«.

Enn er ikki greitt, 
hvør skal undirvísa á 
leguni. Men í øllum før­
um er greitt, at alt er lagt 
upp til eina spennandi 
nýggjárslegu við nógv­
um ymiskum á skránni.

Legan vendir sær ser­
liga til støk og tey sum 
eru í parforholdi. Men 
hjún eru eisini vælkomin 
til Nesvíkar vikuskiftið 
6. til 8. Januar 2012.

snorri@sosialurin.fo

Vágur: Seinastu dagarnar 
hava omanfyri 50 fólk tekn­
að seg fyri einum serstøk­
um láni, nevnt PÁL-LÁN. 

Hetta lánið er knýtt at 
byggingini av einum 50 
metrar svimjihylinum í 
Vági, har ein við at taka eitt 
lán í Suðuroyar Sparikassa 
til frama fyri hesi verkætl­
anini.

Sambært hesum kann 

ein við at taka eitt lán uppá 
9.600 krónur lata 9.000 
krónur beinleiðis til ætlaða 
svimjihylin, hvørs økið nú 
er gjørt byggibúgvið.

Sagt verður, at tey, sum 
fáa sær PÁL-LÁN fáa eitt 
árskort til húskið, sum so 
kann brúka allar hent­
leikarnar í svimjihøllini 
ókeypis í fýra ár.

snorri@sosialurin.fo

Øðrvísi háttur at stuðla svimjihyli

kring landið

Skjótt kunnu vágbingar, suðuroyingar og onnur 
gleða seg til at sleppa í nýggja svimjihylin í 
Vági, sum kemur at síggja soleiðis út


